QALLİUM YARIMQRUPU
	Qallium yarımqrupuna qallium ,Ga, indium İn, tallium Tl p-elementləri təşkil edir.Onların eyni yarımqrupda birləşdirilməsi atomlarının xarici və ondan əvvəlki elektron təbəqəsində yerləşən elektronların sayca bərabər olmasıdır(n-1)s2p6d10 ns2p1.
	Qalliumum təbiətdə mövcud olması haqqında D.İ.Mendeleyev 1871-ci ildə qabaqcadan xəbər vermiş, 1875-ci ildə Fransa alimi Lekok de-Buabodran tərəfindən kəşf edilmiş və Fransanın şərəfinə adlandırılmışdır(latınca Fransa qalliya adlanır).
	İndium 1863-cü ildə alman alimləri F.Reyx və İ.Rixter tərəfindən sfalerit mineralının tərkibində kəşf edilmişdir.Elementin spektrində  fərqlənən göy xətt, indiqo boyasının spektrində də olduğundan , ona indium adı verilmişdir.
	Tallium 1862-ci ildə ingilis alimi U.Kruks tərəfindən sulfat turşusu zavodunda toplanan tozun spektral analizi zamanı kəşf edilmişdir.Elementin adı, spektrdə onu xarakterizə edən yaşıl xəttin rənginin yunanca adından götürülmüşdür(“tallus”yaşıl budaq deməkdir).
	Təbiətdə tapılması. Yer qabığında Ga, İn və Tl səpələnmiş elementlərdir.Onların sərbəst mineralları praktiki olaraq yoxdur, lakin bəzi polimetal filizlərin tərkibinə daxildirlər.Yer qabığının kütlə ilə Ga-1,510-3%-ni, İn-110-5%-ni, Tl isə 310-4%-ni təşkil edir.Qallium elementlərinin hər birinin təbiətdə iki izotopu mövcuddur:(60,2%), (39,8%),  (4,28%), %),  (95,72%),  (29,5%), (70,5%).
1950-ci ilə qədər indiumun izotoplarının stabil olduğu ehtimal olunurdu.1951-ci ildə müəyyən edilmişdir ki, indium 115 izotopu olduqca zəif radioaktiv xassəlidir(yarımparçalanma dövrü 61014 ildir) və -hissəcikləri buraxmaqla qalay-115 izotopa çevrilir:
+-
Qalliumun 12, indium və talliumun isə kütlə ədədi uyğun olaraq 106-124 və 191-210 arasında dəyişən süni radioaktiv izotopları alınmışdır.İndiumun radioaktiv izotoplarından yarımparçalanma müddəti ən çox (49 gün) olan indium-114 izotopudur.
Təbiətdə qalliumun qallit CuGaS2, indiumun rokezit CuİnS2, indit FeİnS4, calindit İn(OH)2, talliumun isə lorandit TlAsS2 adlı nadir tapılan mineralları məlumdur.Özbəkistan ərazisində 1956-cı ildə talliumun Tl2O3(Tl 79,5%) tərkibli mineralı tapılmış və məşhur filosof, həkim Avesinnanın (Əbu Əli İbn Sina) şərəfinə avisenit adlandırılmışdır.Lakin bu mineralların heç biri sərbəst metal almaq üçün praktiki əhəmiyyət daşımır və onları sənayedə bəzi əlvan metalların alınması zamanı əmələ gələn əlavə məhsullardan alırlar. Qallium təbiətdə Zn, Al, Fe filizlərində, indium Zn, Cd, Cu, Sn, 
Pb metallarının istehsalı prosesində əmələ gələn tullantılarda, tallium isə əsasən piritin yandırılması və sinkin istehsalı zamanı alınan tozun tərkibində olur.
Alınması.Qallium yarımqrupu elementlərini sink, alüminium və s. əlvan metalların istehsal edilməsi prosesində əmələ gələn tullantıların tərkibindən müxtəlif birləşmələr şəklində ayırdıqdan sonra , onlardan sərbəst metal almaq üçün xammal kimi istifadə edirlər.Məsələn, qalliumu almaq üçün onun hidroksidinin ərinmiş NaOH ilə 1:6 nisbətində qarışığının elektrolizindən, yaxud oksidinin hidrogenlə və ya karbonla reduksiyasından istifadə edirlər.
İndiumu və talliumu duzlarının turşulaşdırılmış məhlullarının elektrolizindən və ya oksidlərini yüksək temperaturda hidrogen, maqnezium, yaxud karbonla reduksiya etməklə istehsal edirlər.Talliumu aş-kı reaksiya əsasında da alırlar:
Tl2SO4+Zn2Tl+ZnSO4
İndium 3-xloridin məhlulundan bu qayda ilə sərbəst indium almaq olar.Qallium yarımqrupu elementlərini yüksək təmiz halda almaq üçün zonada əridilmə  və amalqama metallurgiyası üsulundan istifadə edirlər.
Xassələri. Qallium yarımqrupu elementləri gümüşü-ağ rəngli yumçaq metaldır.Qallium yumşaqlığına görə qalaya oxşayır.Lakin kövrək olduğu üçün zərbədən xırdalanır.İndium və tallium bıçaqla asan kəsilir.Talliumu hətta dırnaqla qoparmaq olur.İndium qızıldan 20 dəfə yumşaqdır.Bununla belə o, qurğuşunun və xüsusilə qalayın bərkliyini artırır.
Qalliumu şüşədən və ya plastik kütlədən hazırlanmış qablarda saxlayırlar.Qalliumun təsir etmədiyi metallar tantal(4500C-yə qədər) və volframdır(8000C).Qalliumun ərimə temperaturunun alüminium və indiumun ərimə temperaturuna nisbətən çox kiçik olması onunla izah edilir ki, qalliumun kristal qəfəsi Van-der-Vaals qüvvələri ilə birləşən Ga2molekullarından təşkil olunmuşdur və bu qüvvələrin qırılması üçün yüksək enerji  tələb olunmur.Qeyd etmək lazımdır ki. Ga2 molekulları hətta maye halında belə davamlıdır və onların atomar hala   keçməsi üçün böyük  enerjio tələb olunur.Odur ki, maye qallium nəinki adi şəraitdə, hətta vakuumda 10000C temperaturadək çətin buxarlanır.Qalliumun kristal qəfəsinin qeyri-adi quruluşu onun başqa xassələrinə də təsir göstərir.Məsələn, bərk hala nisbətən , maye halda daha ağır olur və elektriki yaxşı keçirir.İndium elektriki yaxşı, tallium isə pis keçirir.Qallium 1,07 K, tallium isə 2,36 K temperaturda ifrat keçiriciliyə malik olur.
Qallium və indium havanın təsirinə qarşı davamlıdır.Talliumun səthində isə nəm havada TlOH təbəqəsi əmələ gəldiyi üçün tədricən korroziyaya uğrayır.Qallium kimyəvi xassəcə alüminiuma daha çox oxşayır.Məsələn, atomunun xarici təbəqəsində üç elektron yerləşir, yoddan başqa, halogenlərlə asan birləşir, hidroksidləri amfoter xassə daşıyır, hər iki metal duru xlorid və sulfat turşularında və qələvi məhlullarında həll olur.Bununla belə, qallium oksigenlə 2600C-də birləşdiyi halda, səthi təmizlənmiş alüminium havada asan oksidləşir.Qallium ilə qrafit, kvars və suyun xassələri arasında da müəyyən oxşarlıq vardır.Məsələn, o, qrafit kimi kağız üzərində iz salır, kvars kristalları kimi istilik  və elektrik anizotropluğuna malikdir.Nəhayət, suda olduğu kimi, qallium bərkidikdə həcmi genişlənir(3,2%) (parafin, çuqun və bismut da bu xassəyə malikdir).
Tallium xassələrinin qeyri-adiliyi ilə fərqlənir.O, birvalentli oksid (Tl2O) və hidroksidinin (TlOH) qələvi xassəli olmasına görə IA qrupu metallarına oxşayır, qələvi metallar kimi poliyodidlər, polisulfidlər və alkoqolyatlar əmələ gətirir, halogenidlərindən TlF suda yaxşı, qalanları isə pis həll olur və bu cəhətdən gümüşə oxşayır.Ərimə temperaturu,sıxlığı, xarici görünüşü və s. fiziki xassələrinə görə isə qurğuşunu xatırladır.
Qallium və indiumu yüksək temperaturda qızdırdıqda baş oksidləri alınır.Talliumu qızdırdıqda isə Tl2O və Tl2O3 oksidlərinin qarışığı əmələ gəlir.Temperatur aşağı olduqca qarışıqda baç oksidin miqdarı artır.Talliumu tamamilə baş oksidə çevirmək üçün onu ozoznla oksidləşdirirlər:
6Tl+5O3→3Tl2O3+3O2
Tallium 3-oksid oksidləşdiricidir, qızdırdıqda tallim 1-oksidə və oksigenə parçalanır.Tallium 1-oksid suda yaxşı həll olur və məhlulu qüvvətli qələvidir.Lakin natrium və kaliumun hidroksidlərindən fərqli olaraq qızdırdıqda suya və oksidə parçalanır.
Qallium yarımqrupu elementlərinin baş oksidləri suda həll olmur.Müvafiq hidroksidlərini aş-kı reaksiyalar əsasında almaq olur:
GaCl3+3NaOH→Ga(OH)3+3NaCl
4Ga+6H2O+3O2→4Ga(OH)3
Ga və İn oksid və hidroksidləri amfoter xassə daşıyır və qələvilərlə qallatlar və indatlar adlı duzlar əmələ gətirir:
Ga2O3+2NaOH →2NaGaO2+H2O
Ga(OH)3+3NaOH→Na3(OH)6
Qallium yarımqrupu elementləri gərginlik sırasında hidrogendən əvvəl yerləşir.Odur ki, Ga və İn duru xlorid və sulfat turşularından hidrogeni çıxarır.Talliumun səthində isə suda həll olmayan duz (TlCl və ya Tl2SO4) əmələ gəldiyi üçün reaksiya getmir.
Alüminiumdan fərqli olaraq, Ga və İn qatı nitrat turşusunda adi şəraitdə həll olur:
Ga+6HNO3→Ga(NO3)3+3NO2+3H2O
Qallium qatı sulfat turşusunda həll olduqda sərbəst halda ayrılan kükürd metalın səthini örtür və reaksiya getmir.Metalı isti su ilə yuduqda isə reaksiya davam edir.Tallium duru nitrat turşusunda yaxşı həll olur:
3Tl +4HNO3→3TlNO3+NO+2H2O
Qələvilərin qatı məhlullarında qallium yaxşı, indium isə tədricən həll olur:
2Ga+6NaOH +6H2O→2Na3(OH)6+3H2
Qallium və indiumun hidridləri alüminiumun hidridi kimi polimer maddədir.Onları almaq üçün üçvalentli xloridlərini litium-hidridin efirdə məhlulu ilə qarışdırırlar:
GaCl3+3LiH→GaH3+3LiCl
Bu metalların alanat tərkibli hidridləri də məlumdur:
GaCl3+4LiH→LiH4+3LiCl
Talliumun hidridi məlum deyil.
Qallium yarımqrupu elementləri qızdırdıqda yodla, digər halogenlərlə isə adi şəraitdə birləşir.Reaksiya nəticəsində qallium və indium glüorla MeF3, qalan halogenlərlə isə Me2hal6 tərkibli birləşmələr əmələ gətirir.Halogenlərlə talliumun birvalentli duzları alınır.Bunlardan tibbdə və fotoqrafiyada istifadə olunur.Halogenlərindən GaCl2 qallium 3-xloriddən fərqli olaraq ərinmiş halda elektriki keçirir ki, bu da onun ion rabitəli olduğunu göstərir və aş-kı tənlik üzrə alınır:
2GaCl3+Ga→3GaCl2
Tallium 1-xloridin məhluluna xlorla təsir etdikdə TlCl34H2O tərkibli kristalhidrat alınır.Onu quruducu maddələrlə (qatı H2SO4, P2O5 və s.) birlikdə hermetik qabda saxladıqda susuz TlCl3 əmələ gəlir və ona qələvi məhlulları ilə təsir etdikdə tallium 3-hidroksid almaq olur:
TlCl3+3NaOH→Ti(OH)3+3NaCl
Talliumun üçvalentli halogenidləri qələvi metallarla Me+hal4 və Me3+hal6 tərkibli komplelslər əmələ gətirir.Birvalentli tallium üçün kompleksəmələgətirmə xarakterik deyil.Azlıq təşkil edən belə birləşməərdə o, birvalentli və üçvalentli ion şəklində olur və birvalentli ion xarici sferanı təşkil edir:
3TlCl+TlCl3→Tl3Cl6
2TlNO3+Tl(NO3)3→Tl2(NO3)5
                                        əsas               turşu
	Qallium yarımqrupu elementlərinin kükürd, fosfor və azotla birləşmələri də məlumdur.Qalliumu kükürd buxarlarında qızdırdıqda və ya yüksək temperaturda Ga2O3 üzərindən H2S keçirdikdə Ga2S3:
2Ga+3S→Ga2S3
Ga2O3+3H2S→Ga2S3+3H2O
İndium 3-sulfidi almaq üçün onun həll olan duzlarının məhlullarına H2S ilə təsir edirlər:
2İnCl3+3H2S→İn2S3+6HCl
	Talliumun üçvalentli duzları oksidləşdirici olduğundan göstərilən üsulla Tl2S3 alınmır və reaksiya aş-kı tənik üzrə gedir:
2TlCl3+3H2S→Tl2S+2S+6HCl
	Talliumu kükürdlə əritdikdə, kütlə nisbətindən asılı olaraq Tl2S və ya Tl2S3 əmələ gəlir.Bunlardan tallium 1-sulfidi aş-kı reaksiyalarla da almaq olar:
Tl2SO4+4H2→Tl2S+4H2O
Tl2CO3+H2S→Tl2S+CO2+H2O
	İndium 1-sulfid yarımkeçiricidir.
Qallium və indiumun nitridlərini elementlərindən sintez etməklə yanaşı, metala və ya oksidlərinə ammonyakla təsir etməklə də almaq olar:
2Ga+2NH3→2GaN+3H2
Ga2O3+2NH3→2GaN+3H2O
Talliumun Tl3N nitridini almaq üçün maye ammonyak mühitində tallium 1-nitrata kalium-amidlə KNH2 təsir edirlər:
2TlNO3+ KNH2+2NH3→Tl3N+2NH4NO3+KNO3
Tl3N davamsızdır, kiçik zərbədən partlayışla parçalanır.
Qallium və indiumun fosfidləri yarımkeçiricidir.Onları vakuumda qızdırmaqla elementlərindən sintez etmək olur.Talliumun üçvalentli fosfidi məlum deyil.
Tətbiqi.Bütün metallardan fərqli olaraq qalliumun ərimə temperaturu kiçik(29,80C), qaynama temperatutr isə böyük (22300C) olduğundan ondan yüksək temperatur şəraitində tətbiq edilən termometrlərin hazırlanmasında istifadə olunur.Şüşə ilə adgeziyası (yapışma qabiliyyəti) yaxşı olduğuna görə yüksək keyfiyyətli güzgü istehsalında tətbiq edilir.tərkibində qallium olan şüşənin şüasındırma əmsalı böyük olur.Ga2O3 əsaslı şüşə isə infraqırmızı şüaları yaxşı keçirir.Atom reaktorlarında qalliumun istifadə olunması onun istilik tutumunun böyük olması ilə əlaqədardır.
Germanium və qalliumun deşik keçiriciliyini artırmaq üçün onlara təmiz qallium əlavə edilir, stomatologiyada civə əvəzinə plombun tərkibinə qatılır.Qalliumun GaAs və GaSb birləşmələri yarımkeçiricidir.
İndiumun qurğuşunla ərintisindən diyircəkli yastıqlar hazırlanır.18,1% İn, 41% Bi, 22,1%Pb, 10,6% Sn və 8,2% Cd-dan ibarət olan ərinti 470-də , 24% İn və 76% Ga-dan ibarət olan ərinti isə 160C-də əriyir.Üzərinə indium təbəqəsi çəkilən metal xarici mühitin təsirinə qarşı davamlı olur.Məsələn, gümüşdən hazırlanmış projektor güzgülərinin səthi tədricən tutqunlaşdığı üçün onun əksetdirmə qabiliyyəti azalır.Onların səthinə nazik indium təbəqəsi çəkildikdə güzgünün keyfiyyəti dəyişilir.İndiumun qrafitlə qarışığından daxili yanacaq mühərrikləri üçün sürtgü yağları hazırlanır, qalayla ərintisi isə televiziya texnikasında lehim kimi tətbiq olunur.İndiumun ərimə temperaturu kiçik  olan ərintisindən qalvanoplastikada istifadə olunur, ərintidən lazım olan məmulatın forması hazırlanır və onun səthi elektrokimyəvi üsulla istənilən metalla örtülür, hazır əmulatı qızdırdıqda indium əriyərək formadan ayrılır.İndiumun İnAs, İnBi birləşmələri yarımkeçirici xassə daşıyır.
Talliumun ərintiləri tyrşuya və sürtünməyə qarşı davamlı olur.Bunlardan diyircəkli yastıqlar hazırlanır.5,5%talliumun civə ilə amalqaması adi şəraitdə -600C-dək maye halda olur.Bundan soyuq iqlimli yerlərdə və aşağı temperaturda aparılan proseslərdə işlədilən termometrlər hazırlanır.Talliumdan nitrobenzolun hidrogenlə reduksiyasında katalizator kimi istifadə olunur.

